
Հայաստանի Հանրապետության 
Արմավիրի մարզի
Փարաքար համայնքի

2022 թվականի նոյմբերի 18-ի թիվ 453 որոշման
Պ Լ Ա Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ  ՓԱՐԱՔԱՐ  ՀԱՄԱՅՆՔԻ
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ
ԳԼՈՒԽ  I

ԸՆԴՀԱՆՈՒՐ   ԴՐՈՒՅԹՆԵՐ
ԲԱԺԻՆ  1

ՊԼԱՆԻ ՍԱՀՄԱՆՈՒՄԸ ԵՎ ՆՊԱՏԱԿԸ
1.Հայաստանի Հանրապետության Արմավիրի Մարզի Փարաքար Համայնքի Քաղաքացիական պաշտպանության Պլանը Հայաստանի  Հանրապետության  վրա զինված  հարձակման,  դրա  անմիջական  վտանգի  առկայության  կամ  Հայաստանի  Հանրապետության  Ազգային  ժողովի  կողմից  պատերազմ  հայտարարվելու  դեպքում տեղական  ինքնակառավարման  մարմնի,  կազմակերպությունների  խնդիրները,  գործողություններն  ու  դրանց  իրականացման  կարգը  կանոնակարգող  փաստաթղթերի  փաթեթ  է` ուղղված  բնակչության  ու  նյութական  արժեքների  պաշտպանությանը: 
2.Պլանը սահմանում է ռազմական դրության ժամանակ Համայնքի քաղաքացիական պաշտպանության համակարգի գործունեության, բնակչության պաշտպանության կազմակերպման, փրկարարական և անհետաձգելի վթարավերականգնողական աշխատանքների իրականացման, համակարգի կառավարման, ինչպես նաև ռազմական դրության ժամանակ Համայնքի վրա դրված այլ խնդիրների կատարման կարգը, ծավալները, ուժերն ու միջոցները:

ԲԱԺԻՆ 2
ՊԼԱՆՈՒՄ ՆԵՐԳՐԱՎՎՈՂ ՄԱՐՄԻՆՆԵՐԸ ԵՎ ՆՐԱՆՑ ԳՈՐԾԱՌՈՒՅԹՆԵՐԸ
3. Պլանում ներգրավվում են`

1) համայնքապետարանը.

2) համայնքի քաղաքացիական պաշտպանության կազմավորումները
3) համայնքի տարածքում գործող կազմակերպությունները.

4. Պլանում ներգրավված մարմինների գործառույթներն են`

1)  համայնքապետարանը`
ա. կազմակերպում և իրականացնում է համայնքում քաղաքացիական պաշտպանությունը.
բ. իրականացնում է միջոցառումներ համայնքային ենթակայության օբյեկտների անվտանգ աշխատանքն ապահովելու նպատակով
գ. կազմակերպում է համայնքի քաղաքացիական պաշտպանության միջոցառումների պլանավորումը և իրականացումը.

դ. իրականացնում է Համայնքի բնակչության, նյութական  և մշակույթային արժեքների տարահանումը և անհատական պաշտպանության միջոցներով ապահովումը.

ե. իրականացնում է Համայնքի բնակչության ազդարարումը.

զ. ստեղծում է քաղաքացիական պաշտպանության կազմակերպման համար անհրաժեշտ ուժեր և ապահովում են այդ ուժերի պատրաստականությունը.

է. իրականացնում է Հայաստանի Հանրապետության  օրենսդրությամբ սահմանված այլ լիազորություններ.

2) կազմակերպությունները`  

ա. իրականացնում են իրենց աշխատողների պաշտպանությունը.

բ. ստեղծում են փրկարարական և անհետաձգելի վթարավերականգնողական աշխատանքների իրականացման համար անհրաժեշտ ուժեր.

գ. իրականացնում են Հայաստանի Հանրապետության  օրենսդրությամբ սահմանված այլ լիազորություններ.

3) քաղաքացիական պաշտպանության կազմավորումները
ա. կատարում են փրկարարական և  վթարավերականգնողական աշխատանքներ խոցման օջախներում և արտակարգ իրավիճակներում, 

բ.ապահովում են փրկարարական և վթարավերականգնողական աշխատանքները: 

ԲԱԺԻՆ 3
ՊԼԱՆԻ ԻՐԱՎԱԿԱՆ ՀԻՄՔԵՐԸ
5. Պլանի իրավական հիմքերն են`

1) Հայաստանի Հանրապետության Սահմանադրությունը,

2) Հայաստանի Հանրապետության օրենքը <<Ռազմական դրության իրավական ռեժիմի մասին>>,
3)  Հայաստանի Հանրապետության օրենքը <<Պաշտպանության մասին>>, 
4) Հայաստանի Հանրապետության օրենքը <<Քաղաքացիական պաշտպանության մասին>>,
5) Հայաստանի Հանրապետության օրենքը <<Արտակարգ իրավիճակներում բնակչության պաշտպանության  մասին>>,
6) Հայաստանի Հանրապետության օրենքը <<Տեղական ինքնակառավարման մասին>>,
7) Հայաստանի Հանրապետության կառավարության 2011թ. օգոստոսի 18 <<Վտանգավոր տարածքներից բնակչության տարահանման կարգը հաստատելու մասին>> N 1180 որոշումը,
8) Հայաստանի Հանրապետության կառավարության 2000թ. սեպտեմբերի 28-ի   <<Բնակչության պատսպարման կարգը սահմանելու մասին>> N592 որոշումը,
9) Հայաստանի Հանրապետության կառավարության 2000թ. հոկտեմբերի 25-ի <<Բնակչությանը անհատական պաշտպանության միջոցներով ապահովելու կարգը հաստատելու մասին>> N 679 որոշումը,
10)Հայաստանի Հանրապետության տարածքում  արտակարգ իրավիճակների առաջացման կամ դրա սպառնալիքի, Հայաստանի Հանրապետության վրա զինված հարձակման, դրա անմիջական վտանգի առկայության կամ պատերազմ հայտարարելու դեպքում  ռազմական
դրության պայմաններում պետական կառավարման և տեղական ինքնակառավարման մարմինների, կազմակերպությունների, բնակչության ազդարարման և իրազեկման կարգը 
սահմանելու մասին Հայաստանի Հանրապետության կառավարության 2017 թվականի ապրիլի 6-ի N 346-Ն որոշումը:

11) Հայաստանի Հանրապետության կառավարության 2004թ. հուլիսի 29-ի <<Ճառագայթային, քիմիական ու մանրէաբանական իրավիճակի մշտական հսկողության, համակարգի ստեղծման  և գործունեության ապահովման կարգը սահմանելու մասին>> N 1064 որոշումը,
12) Հայաստանի Հանրապետության կառավարության 2004թ. ապրիլի 22-ի <<Քաղաքացիական պաշտպանության պլանների մշակման կարգը սահմանելու մասին>> N 633-Ն որոշումը,
  13) Հայաստանի Հանրապետության կառավարության 2003թ. ապրիլի 10-ի  <<Քաղաքացիական պաշտպանության ծառայությունների ստեղծման, նախապատրաստման և գործունեության կարգը սահմանելու մասին>> N 384-Ն որոշումը,

14) Հայաստանի Հանրապետության կառավարության 2003թ. նոյեմբերի 13-ի  <<Քաղաքացիական պաշտպանության կազմավորումների ստեղծման, նախապատրաստման և գործունեության կարգը սահմանելու մասին>> N 1532-Ն որոշումը:

                                              ԳԼՈՒԽ  II

ՀԱԿԱՌԱԿՈՐԴԻ ՀԱՐՁԱԿՄԱՆ ՀԵՏԵՎԱՆՔՈՎ   ՀԱՄԱՅՆՔԻ ՏԱՐԱԾՔՈՒՄ ՍՏԵՂԾՎԱԾ ԻՐԱՎԻՃԱԿԻ ԳՆԱՀԱՏՈՒՄԸ
ԲԱԺԻՆ 1
ՀԱՄԱՅՆՔԻ ՏԱՐԱԾՔԻ ՀԱՄԱՌՈՏ ԲՆՈՒԹԱԳԻՐԸ`

6. Արմավիրի մարզի Փարաքար համայնքը գտնվում է Մարզի հյուսիս-արևելյան հատվածում, զբաղեցնում է 4635.16 հա տարածք: Համայնքի կազմում ընդգրկված է  9 գյուղական բնակավայրեր: Համայնքի ընդանուր բնակչության թվաքանակը կազմում է 29604 մարդ /աղյուսակ 1/:

Աղյուսակ 1
	Բնակչությունը ( մարդ)

	Անվանումը
	Ընդհանուր
	տղամարդիկ
	կանայք
	0-1.5 տարեկան
	1.5-7 տարեկան
	7-16 տարեկան

	16-62 տարեկան
	63 տարեկան և բարձր
	նշումներ

	Փարաքար
	6583
	2819
	3079
	115
	540
	1057
	4661
	734
	

	Թաիրով
	3752
	1708
	1792
	65
	362
	657
	2600
	469
	

	Մուսալեռ
	3147
	1574
	1573
	67
	310
	413
	2010
	491
	

	Պտղունք
	2011
	994
	1017
	25
	291
	354
	1118
	223
	

	Արևաշատ

	2321
	929
	960


	32
	228
	267
	1998
	238
	

	Այգեկ
	1637
	832
	805
	24
	120
	282
	924
	197
	

	Մերձավան
	3856
	1968
	1888
	    19
	303
	511
	2491
	532
	


	Բաղրամյան
	3032
	1507
	1525
	64
	260
	402
	1913
	393

	Նորակերտ
	3274
	1694
	1580
	64
	273
	392
	2116
	429


 Համայնքի հեռավորությունը ՀՀ պետական սահմանից ըստ բնակավայրերի` ù, Գ.Փարաքար 40 կմ, գ. Թաիրով 41 կմ ,գ.Մուսալեռ 22 կմ, գ. Պտղունք 30 կմ, գ.Արևաշատ 9կմ, գ Այգեկ 24կմ, Մերձավան 22կմ, Բաղրամյան 26կմ, Նորակերտ 25կմ:  Բնակելի առանձնատների քանակը կազմում է` գ. -Փարաքար-Թաիրով1790  գ. Մուսալեռ 320,  գ.Նորակերտ 568-, գ.Մերձավան 490, գ. Արևաշատ 375  գ. Բաղրամյան 459, գ. Պտղունք 418, գ. Այգեկ-315, միավոր, իսկ բազմաբնակարան շենքերի քանակը`. Մուսալեռ 7,  գ.Նորակերտ 4, գ.Մերձավան 26, գ. Բաղրամյան 4 ,Փարաքար-3, Թաիրով-7 : հեռավորությունը պետական սահմանից, մարզկենտրոնից, երկաթուղային կայարանից, միջպետական/հանրապե​տա​կան նշանա​կու​թյան ավտո​ճանապարհներից:
Աղյուսակ 2
	Համայնքում ընդգրկված բնակավայրերի անվանումները (նախկին անվանումները)
	Բարձրությունը ծովի մակերևույթից
	Համայնքի տարածքին հարակից համայնքների անվանումները
	Պետական սահմանից
	Միջպետական նշանա​կու​թյան ավտո​ճանապարհից
	Երկաթու-

ղային կայարանից
	Մարզկենտ​​​

րոնից

	Փարաքար
	870 մ
	Մուսալեռ, Մերձավան, Թաիրով, Բաղրամյան Այգեկ
	40 կմ
	0
	13 կմ
	35 կմ

	Թաիրով
	900 մ
	Փարաքար, Արգավանդ, ք. Երևան, ՀԱԹ
	41 կմ
	0
	10 կմ
	39 կմ

	Մուսալեռ
	850մ
	Պտղունք,Փարաքար,Զվարթնոց,Նորակերտ,Բաղրամյան,Ոսկեհատ
	22կմ
	1.5կմ
	14
	 32

	Պտղունք
	850
	Մուսալեռ, Արևաշատ, Էջմիածին, Նորակերտ, Բաղրամյան
	30
	0
	15
	35

	Արևաշատ

	850մ
	Գ. Մուսալեռ

Գ.Արբաթ

Գ.Հայանիստ

Գ.Պտղունք
	9կմ
	          5կմ
	-
	38կմ

	Այգեկ
	930մ
	Գ. Մերձավան,

 գ. Բաղրամյան, գ. Մուսալեռ


	24կմ
	5կմ
	19
	42կմ

	Մերձավան
	942մ
	Քաղաք Երևան, Գ. Այգեկ, գ. Բաղրամյան, գ. Փարաքար (մարզ Արմավիրի ) գ.Սասունիկ (մարզ Արագոծտն)
	22կմ
	3կմ
	17
	40կմ

	Բաղրամյան
	950մ
	գ.Այգեկ,  գ․Փարաքար ,  գ․Մերձավան, գ․ Նորակերտ,            գ ․Պտղունք ,      գ․Սասունիկ,
	26կմ
	4կմ
	15կմ
	35կմ

	Նորակերտ
	925
	ք. Էջմիածին, գ.Բաղրամյան, գ.Պտղունք, 

գ. Շահումյան
	25
	3
	25
	35


8. Համայնքի տարածքում առկա են 3 ավտոմոբիլային կամուրջներ:

9. Համայնքի տարածքում առկա են բնակչության կենսագործունեության ապահովման համար  կարևոր նշանակություն ունեցող հետևյալ օբյեկտները` կապի հանգույց, էլ. ցանց, գազամատակարարման համակարգ, ջրամատակարարման համակարգ, ---------6----- բուժ. կետեր և ------------ ԲԿ-ը, 9  դպրոց, 9  մանկապարտեզ և այլն: Տարածքում տնտեսության համար ռազմավարական նշանակություն ունեցող, ինչպես նաև քաղաքացիական պաշտպանության տեսանկյունից  բարձր վտանգավորություն ներկայացնող կազմակերպություններ ու հատուկ կարևորագույն նշանակության օբյեկտներ կան միայն -- տարածքում/զորամաս/:   -.  Համայնքում առկա են խմելու ջրի օրվա կարգավորման  ջրամբարներ  --- քաղաքում, Փարաքար և Մերձավան գյուղերում: Միջին ճնշման գազատար խողովակաշարերի երկարությունը ք. ---------------------- կմ  գ.-Փարաքար 11 կմ   գ, Մուսալեռ-8 կմ, գ. Արևաշատ-7,1 կմ գ.Մերձավան 20 կմ,գ. Նորակերտ 1.1կմ, գ. Պտղունք 2.8կմ-գ. Բաղրամյան-18 կմ, գ. Այգեկ 7.64       : Առկա են Փարաքար- Թաիրով-28, Պտղունք-5, , Մուսալեռ-4, Նորակերտ-9, Մերձավան-12, Արևաշատ-13,Բաղրամյան 10 , Այգեկ 3 էլ. Ենթակայաններ: Փարաքար-Թաիրով բարձր լարման  4.5-կմ ցածր լարման  22.5 կմ էլ. գծեր:, Այգեկ- բարձր լարման  3.5-կմ ցածր լարման  2.7 կմ էլ. Գծեր., Բաղրամյան- բարձր լարման  5.8-կմ ցածր լարման  17 կմ էլ. Գծեր, 
11. Համայնքում առկա անասնագլխաքանակը տրված է աղյուսակ 3-ում
12. Արմավիրի Մարզի Փարաքար Համայնքում չկան քիմիական վտանգավոր օբյեկտներ։     

Աղյուսակ 3

	20. Գյուղատնտեսական, ջրային կենդանիներ և թռչուններ

	Անվանումը
	խոշոր եղջրավոր
(գլուխ)
	մանր եղջերավոր 

(գլուխ)
	ձիեր, ավանակներ և 

այլ բանող կենդանիներ
(գլուխ)
	թռչուններ 

(թև)
	ձկներ 

(տոննա)

	Փարաքար
	170
	612
	-
	2030
	-

	Թաիրով
	34
	0
	-
	1800
	-

	Մուսալեռ
	128
	48
	-
	562
	-

	Պտղունք
	220
	715
	_
	1931
	_

	Արևաշատ

	311
	46
	-
	1662
	-

	Այգեկ
	71
	1055
	-
	762
	-

	Մերձավան
	73
	-
	-
	596
	-

	Բաղրամյան
	218
	200
	0
	2031
	0

	Նորակերտ
	311
	955
	8
	2600
	-


ԲԱԺԻՆ 2
ՀԱՄԱՅՆՔԻ  ՏԱՐԱԾՔՈՒՄ ՍՏԵՂԾՎԱԾ ՀԱՎԱՆԱԿԱՆ ԻՐԱՎԻՃԱԿԸ` ԶԵՆՔԻ ՏԵՍԱԿՆԵՐԻ ԿԻՐԱՌՄԱՆ ԵՎ  ՀԱԿԱՌԱԿՈՐԴԻ ԴԻՎԵՐՍԻՈՆ-ՀԵՏԱԽՈՒԶԱԿԱՆ ԽՄԲԵՐԻ ԳՈՐԾՈՂՈՒԹՅՈՒՆՆԵՐԻ ՀԵՏԵՎԱՆՔՈՎ
12.   Համայնքում  զենքի  տեսակների  կիրառման  և  հակառակորդի  դիվերսիոն-հետախուզական  խմբերի  գործողությունների  թիրախ  կարող  են  դառնալ`
   1)համայնքապետարանը, 
   2)գազամատակարարման, էլեկտրամատակարարման, ջրամատակարարման համակարգերն ու կոյուղու ցանցը,
   3) բազմաբնակարան բնակելի շենքերը և առանձնատները
   4) բուժ.կետերը
   5) ուսումնական և նախադպրոցական հաստատությունները,

   6) հասարակական և այլ շենքր ու շինություններ,

   7) ֆիքսված և բջջային հեռախոսակապի հանգույցներն ու ապահովող սարքավորումները,
   8) հեռուստաաշտարակը,

   9) «Հայփոստ» փակ բաժնետիրական ընկերության բաժանմունքը,

   10) ավտոմոբիլային  ճանապարհները.

   13) Հակառակորդի կողմից զենքի տեսակների կիրառման հետևանքով  տարածքի առանձին հատվածներ հնարավոր է ենթարկվեն ավերածության, որի հետևանքով կարող են առաջանալ ինժեներական, հրդեհային, տեխնիկական բարդ իրավիճակներ: 
ԲԱԺԻՆ 3
ՀԱՄԱՅՆՔԻ ՏԱՐԱԾՔՈՒՄ ՍՏԵՂԾՎՈՂ ՀՆԱՐԱՎՈՐ ԻՐԱՎԻՃԱԿԻ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆՆԵՐ
14. Համայնքի  տարածքում ստեղծվող հնարավոր իրավիճակի գնահատման                     

եզրակացություններ`

1) կարող են ավերածությունների ենթարկվել   համայնքի  առանձին շենքեր և կառույցներ.
2) կարող են առաջանալ հրդեհների օջախներ
3) բնակչության շրջանում կլինեն կորուստներ,
4) կարող են վնասվել գազամատակարարման, էլեկտրամատակարարման ջրամատակարարման համակարգերը,

5) միջպետական և մարզային նշանակության ավտոճանապարհների ինժեներական կառույցների վնասման պարագայում կդժվարանա  փրկարարական ուժերի առաջանցումը դեպի վնասված գոտիներ.

6) դիվերսիոն գործողությունների հետևանքով կարող են աղտոտվել համայնքի ջրամատակարարման օրվա կարգավորման ջրամբարները, 
7) կընդհատվի ֆիքսված և բջջային կապն ամբողջովին.

8) հեռուստաաշտարակների վնասման դեպքում կընդհատվի կենտրոնական հեռարձակման ալիքների հաղորդումները,
19) կընդհատվի փոստային հաղորդակցությունը.
10) բժշկական հիմնարկների շարքից դուրս գալու դեպքում անհնար կլինի բժշկական սպասարկումը: 

11) համայնքի տարածքում փրկարարական և փրկարարական  անհետաձգելի վթարավերականգնողական աշխատանքների /այսուհետ` ՓԱՎԱ/ ծավալները կարող են լինել մեծ և հնարավոր չի լինի այն իրականացնել համայնքի ՔՊ կազմավորումների ուժերով.

12) ՔՊ կազմավորումների ստեղծումը, անձնակազմով համալրումը, սարքերով և գործիքներով հագեցումը, նյութատեխնիկական միջոցներով ապահովումն ու պատրաստումը իրականացվում է նախօրոք այն հաշվարկով, որպեսզի ՔՊ կազմավորումները անհրաժեշտության դեպքում կարճ ժամկետում բերվեն պատրաստականության: ՔՊ կազմավորումները պատրաստականության են բերվում համայնքի ղեկավարի հրամանով ազդարարման, հավաքի համալրման, հագեցման, խնդրադրման անվտանգության ապահովման վերաբերյալ հրահանգավորման միջոցով:

ԳԼՈՒԽ  III

ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ ԻՐԱԿԱՆԱՑՈՒՄԸ  ՔԱՂԱՔԱՑԻԱԿԱՆ  ՊԱՇՏՊԱՆՈՒԹՅԱՆ  ՀԱՄԱԿԱՐԳԸ  ԽԱՂԱՂ ՊԱՅՄԱՆՆԵՐԻՑ ՌԱԶՄԱԿԱՆ ԴՐՈՒԹՅԱՆ ԱՇԽԱՏԱՆՔԱՅԻՆ ՌԵԺԻՄԻ ՓՈԽԱԴՐՄԱՆ ԺԱՄԱՆԱԿ
ԲԱԺԻՆ 1
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՀԱՄԱԿԱՐԳԻ ԽԱՂԱՂ ՊԱՅՄԱՆՆԵՐԻՑ ՌԱԶՄԱԿԱՆ ԴՐՈՒԹՅԱՆ ԱՇԽԱՏԱՆՔԱՅԻՆ ՌԵԺԻՄԻ ՓՈԽԱԴՐՄԱՆ ԿԱՐԳԸ
15.Համայնքապետարանն ու կազմակերպությունները <<Մշտական>> պատրաստականության աշխատակարգում զբաղվելով իրենց ամենօրյա աշխատանքային գործունեությամբ, պետք է պատրաստ լինեն քաղաքացիական պաշտպանության միջոցառումների իրականացմանը:

16. Հայաստանի Հանրապետության զինված ուժերը <<Բարձր>> պատրաստականության աստիճանի բերվելու ժամանակ, Հայաստանի Հանրապետության վարչապետի որոշմամբ, պետական կառավարման և տեղական ինքնակառավարման մարմիններն ու կազմակերպությունները անցկացնում են <<Բարձր>> պատրաստականության աշխատակարգի միջոցառումներ` ուղղված բնակչության պաշտպանությանը, քաղաքացիական պաշտպանության ուժերի պատրաստությանը, ինչպես նաև օբյեկտների գործունեության կայունության բարձրացմանը: 
Հայաստանի  Հանրապետության կառավարության որոշմամբ Հայաստանի  Հանրապետության տարածքում <<ուժեղացված>> կամ <<ռազմական դրության>> աշխատանքային ռեժիմներ հայտարարելու ժամանակ համայնքապետարանը անցնում է համապատասխան  աշխատանքային ռեժիմի, իրականացնում է կառավարության որոշմամբ տեղական ինքնակառավարման մարմիններին վերապահված միջոցառումները, ինչպես նաև վերադաս ՔՊ պետերի հանձնարարականները։
17. Հայաստանի Հանրապետության քաղաքացիական պաշտպանության համակարգը փոխադրվում է <<Լրիվ>> պատրաստականության աշխատակարգի Հայաստանի Հանրապետության Նախագահի կողմից ռազմական դրություն հայտարարվելու դեպքում:

Համապատասխան աշխատանքային ռեժիմի փոխադրելու վերաբերյալ ազդանշանների հաղորդումը իրականացվում է ՀՀ ԱԻՆ ՓԾ Արմավիրի մարզային փրկարարական վարչության  ՃԿԿ  ՕՀ-ի միջոցով։
18. Եթե մինչև Հայաստանի Հանրապետությունում ռազմական դրություն հայտարարվելը քաղաքացիական պաշտպանության <<Բարձր>> պատրաստականության աշխատակարգի միջոցառումները չեն իրականացվել, կամ իրականացվել են ոչ բոլոր միջոցառումները, ապա դրանք իրականացվում են Հայաստանի Հանրապետությունում ռազմական դրություն հայտարարվելուց հետո հնարավորինս սեղմ ժամկետներում:

19. Քաղաքացիական պաշտպանության համակարգի <<Լրիվ>> պատրաստականության աշխատակարգի դեպքում Համայնքի քաղաքացիական պաշտպանության պետն իր լիազորությունների սահմանում գործողության մեջ է դնում քաղաքացիական պաշտպանության պլանը, կազմակերպում ու անցկացնում է այդ պլանով նախատեսված միջոցառումները:

20.Քաղաքացիական պաշտպանության համակարգի ռազմական դրության աշխատանքային ռեժիմի փոխադրելու միջոցառումներն անցկացվում են քողարկված` ուսումնավարժությունների և վարժանքների անցկացման պատրվակով:21. Համայնքի քաղաքացիական 
պաշտպանության համակարգը ռազմական դրության <<Լրիվ>> աշխատանքային ռեժիմի է փոխադրվում 48 ժամվա ընթացքում:

22.Քաղաքացիական պաշտպանության համակարգի ռազմական դրության աշխատանքային ռեժիմի փոխադրելու վերաբերյալ ազդանշանների հաղորդումն իրականացվում է ՀՀ ԱԻՆ ՓԾ  Արմավիրի մարզային փրկարարական վարչության  ՃԿԿ ՕՀ-ի  միջոցով:

ԲԱԺԻՆ 2
ԿԱՊԻ ԵՎ ԱԶԴԱՐԱՐՄԱՆ ԿԱԶՄԱԿԵՐՊՈՒՄԸ
3. Քաղաքացիական պաշտպանության միջոցառումների իրականացման ժամանակ կապը կազմակերպելու համար օգտագործվում են քաղաքային և միջքաղաքային գործող ցանցերը, բջջային և ֆաքսիմիլային կապերը: 

24. Համայնքի քաղաքացիական պաշտպանության ղեկավար կազմի,   քաղաքացիական պաշտպանության կազմավորումների ղեկավարների ազդարարման կարգը մշակվում է նախօրոք: Ստանալով  մարզի  քաղաքացիական պաշտպանության  պետի  հրահանգը`  ՀՀ ԱԻՆ ՓԾ ՄՓՎ ՃԿԿ ՕՀ հերթապահը  իրականացնում  է համայնքի ղեկավարի ազդարարումը,  իսկ  համայնքի   ղեկավար  կազմի  ազդարարումն  իրականացվում  է նախօրոք մշակված ազդարարման սխեմային  համապատասխան: 

25. Անհրաժեշտության դեպքում համայնքը իրավասու է օգտագործել  տարածքում առկա պետական և մասնավոր այլ կազմակերպությունների, ընկերությունների շահագործվող կապի ցանցերը և միջոցները: 
ԲԱԺԻՆ 3 
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՀԵՏԱԽՈՒԶՈՒԹՅԱՆ ԿԱԶՄԱԿԵՐՊՈՒՄԸ
26. Քաղաքացիական պաշտպանության հետախուզությունը իրականացվում է  համայնքի  ամբողջ տարածքում: 
27. Ընդհանուր հետախուզությունն անմիջապես կազմակերպում է համայնքում ստեղծված հետախուզության խումբը,  իսկ հատուկ հետախուզությունը` Ճառագայթային, քիմիական և մանրէաբանական իրավիճակի մշտական հսկողության համակագի հիմնարկները, դպրոցներում ստեղծված ճառագայթային և քիմիական դիտարկման կետերը, ինչպես նաև Համայնքում գործող ՔՊ մարզային ծառայությունների հետախուզական կազմավորումները:
28. Հետախուզության առարկա են հանդիսանում` քաղաքապետարանի վարչական շենքը, կապի համակարգը, բուժ միավորումը, բնակչության կենսաապահովումն ապահովող կազմակերպությունները, լրիվ և ուժեղ ավերածությունների ու աղետալի ջրածածկման գոտում հայտնված տարածքները,  հրդեհների օջախները, քաղաքացիական պաշտպանության ուժերի առաջանցման երթուղիները, գազամատակարարման, էլեկտրամատակարարման, ջրամատակարարման և կոյուղու ցանցերի վթարների օջախները, պաշտպանական կառույցները և մարդկանց այլ հավաքատեղիները: 
29. Հետախուզության հիմնական խնդիրներն են` կիրառված զենքերի տեսակների, հարվածի ենթարկված տարածքների բացահայտումը, ճառագայթային, թունավոր նյութերի, վարակված տարածքների հայտնաբերումը և սահմանների ճշտումը: 

30. Համայնքի տարածքում կապի գծերի  վիճակի  ճշգրտումն  իրականացնում  է  կապի հանգույցում ստեղծված հետախուզական խումբը:
31. Հետախուզության անմիջական ղեկավարումն իրականացնում է համայնքի ՔՊ պետը,  հետախուզական տվյալների վերաբերյալ  զեկույցները ԱԻՆ ՓԾ ՄՓՎ ՃԿԿ ՕՀ հերթապահին  
տրվում են կապի միջոցներով, ինչպես նաև նախապես մշակված զեկույցների հաշվետախտակի համաձայն: Հետախուզության այն տվյալները, որոնք պահանջում են շտապ որոշման ընդունում, զեկուցվում են անհապաղ:
ԲԱԺԻՆ 4
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ 
ԿԱԶՄԱԿԵՐՊՈՒՄԸ ԵՎ ԻՐԱԿԱՆԱՑՈՒՄԸ
4.1  ԱՆՀԱՏԱԿԱՆ ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ
32. Անհատական պաշտպանության միջոցները նախատեսված են պաշտպանելու մարդու օրգանիզմը, մաշկը և հանդերձանքը ռադիոակտիվ, ուժեղ ներգործող թունավոր նյութերից և մանրէաբանական միջոցներից:

33. Անհատական պաշտպանության միջոցները բաժանվում են 2 խմբի` շնչառական օրգանների պաշտպանության միջոցներ և մաշկի պաշտպանության միջոցներ:

34. Շնչառական օրգանների պաշտպանության միջոցներ են հանդիսանում զտող և մեկուսացնող հակագազերը, շնչադիմակները և հասարակ միջոցները` փոշի չթափանցող գործվածքային դիմակները և բամբակաթանզիֆային վիրակապերը: 

35. Համայնքում առկա հակագազերը ժամկետ անց են և չեն ենթարկվել լաբորոտոր հետազոտմանան: 
36. Խաղաղ ժամանակ անհատական պաշտպանության միջոցները ձեռք են բերվում և կուտակվում պետական պահուստի պահեստներում: 

 37.Անհատական պաշտպանության միջոցների բաշխումը կազմավորումների անձնակազմերին իրականացվում է քաղաքապետարանում և կազմակերպություններում: 
                             4.2. ՊԱՏՍՊԱՐՄԱՆ ԿԱԶՄԱԿԵՐՊՈՒՄԸ
38. Բնակչության պատսպարումը պաշտպանական կառույցներում մարդկանց կյանքի և գործունեության ապահովման հիմնական միջոցն է: Բնակչության պատսպարումը ռազմական դրության և հակառակորդի հանկարծակի հարձակման կամ դրա անմիջական վտանգի առկայության դեպքում իրականացվում է <<Օդային տագնապ>> ազդարարման ազդանշանով:

39.Բնակչության պատսպարումն իրականացվում է հետևյալ պաշտպանական կառույցներում`

1) ստորգետնյա հատուկ շինություններում` (հակաճառագայթային, պարզագույն թաքստոցներ),  նկուղներում, կիսանկուղներում, խորացված տարածքներում, ստորգետնյա անցումներում,

2) բնակելի ֆոնդի տարածքներում (նկուղային տարածքներ, հարմարեցված որպես հակաճառագայթային թաքստոցներ):

3) Այն պաշտպանական կառույցները, որոնք օգտագործվում են տնտեսական և այլ նպատակներով, ազատվում և կահավորվում են որպես թաքստոցներ քաղաքացիական պաշտպանության միջոցառումների պլանաչափ իրականացման  վերաբերյալ կարգադրություն ստանալուց հետո` 12 ժամվա ընթացքում, 

40. Պաշտպանական կառույցների պատրաստ վիճակում պահպանման, պատսպարվողների ընդունման և պատսպարման ընթացքում այդ կառույցների սպասարկումն  իրականացվում է քաղաքապետարանի և այդ կառույցները շահագործող կազմակերպությունների միջոցով:

41. Համաձայն պաշտպանական կառույցներին բնակչության ամրագրման պլանների, Համայնքում  բնակչության պատսպարումն իրականացվում է.  

1. կոմունալ  բնակելի  շենքերի  նկուղներում 6058
2. կազմակերպությունների  նկուղներում 2334 մարդ
3. մասնավոր  բնակելի  տների  նկուղներում -11432 մարդ,
                                  4.3. ՏԱՐԱՀԱՆՄԱՆ ԿԱԶՄԱԿԵՐՊՈՒՄԸ
42. Տարահանված բնակչության ընդունման միջոցառումների կազմակերպման և իրականացման նպատակով համայնքի քաղաքացիական պաշտպանության պետի որոշմամբ նախօրոք ստեղծվում է  տարահանման-ընդունման հանձնաժողով, որի նախագահ է նշանակվում համայնքի ղեկավարի տեղակալը: 

43. Ռազմական դրության ժամանակ Համայնքից բնակչության տարահանում չի նախատեսվում, սակայն հնարավոր է այլ տարածքներից տարահանված բնակչության տեղափոխում Համայնք: Տարահանված բնակչությունը Համայնք է տեղափոխվում ավտոշարասյուներով:  

44.Բնակչության ընդունումը կազմակերպելու նպատակով դպրոցներում ծավալվում են ընդունման հավաքակայաններ: Ընդունման հավաքակայաններն ապահովվում են կապի  միջոցներով, մոր  և  մանկան սենյակով, բուժկետով,  հանգստի  սենյակով: 

45.Տարահանվող բնակչության ընդունման, հաշվառման, տեղաբաշխման և կենսաապահովման միջոցառումները կազմակերպում է համայնքի տարահանման-ընդունման հանձնաժողովը: 

ԳԼՈՒԽ  IV

ՓՐԿԱՐԱՐԱԿԱՆ ԵՎ ԱՆՀԵՏԱՁԳԵԼԻ ՎԹԱՐԱՎԵՐԱԿԱՆԳՆՈՂԱԿԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ ԵՎ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՈՒԺԵՐԻ ԽՄԲԱՎՈՐՈՒՄՆԵՐԻ ՍՏԵՂԾՈՒՄԸ
ԲԱԺԻՆ 1
ՓՐԿԱՐԱՐԱԿԱՆ ԵՎ ԱՆՀԵՏԱՁԳԵԼԻ ՎԹԱՐԱՎԵՐԱԿԱՆԳՆՈՂԱԿԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ
46. Հակառակորդի հարվածից հետո իրավիճակի գնահատմանն զուգընթաց իրականացվում է խափանված կառավարման համակարգի վերականգնում և փրկարարական, անհետաձգելի վթարավերականգնողական աշխատանքների կազմակերպում:  

47. Խափանված կառավարման համակարգի վերականգնման, փրկարարական և անհետաձգելի վթարավերականգնողական աշխատանքներին ներգրավվում են ՀՀ ԱԻՆ ՓԾ մարզային փրկարարական վարչության Արմավիրի հրշեջ փրկարարական ջոկատը, համայնքի համալիր փրկարարական խումբը, կազմակերպություններում ստեղծված ՔՊ կազմավորումները և համայնքի բնակիչները: Ուժերի և միջոցների անբավարարության դեպքում մարզի ՔՊ պետի հրամանով վերոհիշյալ աշխատանքներում  կարող են ընդգրկվել նաև ՀՀ ԱԻՆ ՓԾ մարզային փրկարարական վարչության ուժերը, ՔՊ մարզային ծառայությունների և տարածքային  ՔՊ կազմավորումները: 

48. Խոցման օջախներում փրկարարական աշխատանքները կանոնակարգելու նպատակով ստեղծվում են աշխատանքային տեղամասեր, որտեղ փրկարարական աշխատանքների 
անընդhատությունը ապահովելու նպատակով համայնքի քաղաքացիական պաշտպանության պետի որոշմամբ սահմանվում են աշխատանքային երկու և ավելի հերթափոխեր: 

49. Փրկարարական աշխատանքները ներառում են`

1) աշխատանքային տեղամասերի  ընդհանուր և հատուկ հետախուզություն,
2) հրդեհների մեկուսացում և մարում,
3) տուժածների որոնում և դուրս բերում վտանգավոր տարածքներից,
4) պաշտպանական կառույցների  մուտքերի մաքրում,
5) տուժածներին բժշկական օգնության ցուցաբերում և բժշկական   հաստատություններ տեղափոխում:
50. Անհետաձգելի վթարավերականգնողական աշխատանքները ներառում են`
1) ճանապարհների և կամուրջների մաքրում (վերականգնում),
2) կոմունալ-էներգետիկ և կապի ցանցերում վթարների վերացում ու գործունեության վերականգնում,
3) փլուզմամբ սպառնացող կոնստրուկցիաների (շինությունների) ամրացում կամ քանդում,
4) պաշտպանական կառույցների վերականգնում,
5) փլուզումներում երթուղիների ստեղծում,
6) հասարակական կարգի ապահովում:
51.Բնակելի հատվածներում փրկարարական, անհետաձգելի վթարավերականգնողական աշխատանքներ իրականացնելիս հատուկ ուշադրություն է դարձվում փլված շինություններում տուժածների որոնմանը և բուժօգնության ցուցաբերմանը: 52.Փրկարարական, անհետաձգելի վթարավերականգնողական աշխատանքների իրականացման հերթականությունը, ձևերը և կատարման կարգը կախված են փլվածքների բնույթից, վթարների տեսակից, երկրորդային վտանգ ներկայացնող գործոններից:

53.Գիշերային ժամերին ապահովվում է փրկարարական, անհետաձգելի վթարավերականգնողական աշխատանքների աշխատանքային տեղամասերի և երթուղիների լուսավորումը:  Զուգահեռ  կազմակերպում է պարեկային ծառայություն: 

54. Վարակիչ հիվանդությունների առաջացումը և տարածումը կանխելու նպատակով իրականացվում է մահացածների հուղարկավորման, վարակված, փչացած սննդամթերքի և սատկած գյուղատնտեսական կենդանիների ոչնչացման միջոցառումներ:

ԳԼՈՒԽ V

ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ ԱՊԱՀՈՎՄԱՆ ԿԱԶՄԱԿԵՐՊՈՒՄԸ
ԲԱԺԻՆ 1
ՀԱՍԱՐԱԿԱԿԱՆ ԿԱՐԳԻ  ՊԱՀՊԱՆՈՒԹՅԱՆ  ԱՊԱՀՈՎՈՒՄԸ
55. Համայնքի տարածքում, բնակչության պատսպարման վայրերում, տարահանված բնակչության ընդունման հավաքակայաններում, փրկարարական և անհետաձգելի 
վթարավերականգնողական աշխատանքների իրականացման ժամանակ հասարակական կարգի պահպանումն իրականացվում է ՔՊ հասարակական կարգի պահպանության մարզային ծառայության ուժերով, որոնց օժանդակում է համայնքքւմ ստեղծված ՔՊ հասարակական կարգի պահպանության խումբը:
                                                            ԲԱԺԻՆ 2
ՀԱԿԱՀՐԴԵՀԱՅԻՆ ՊԱՇՏՊԱՆՈՒԹՅՈՒՆ
56.Քաղաքացիական պաշտպանության հակահրդեհային պաշտպանությունը կազմակերպչական և ինժեներատեխնիկական համալիր միջոցառումներ են, որոնք ուղղված են հրդեհների կանխմանը կամ տարածման արգելմանը, մարդկանց պաշտպանությանը հրդեհներից, բարձր ջերմաստիճանից և ուժեղ ծխապատված գոտիներից:

57. Հակահրդեհային ապահովման մեջ ընդգրկվում են հրդեհային հետախուզությունը, հրդեհի մեկուսացումը և մարումը:

58. Համայնքի տարածքում հրդեհների առաջացման դեպքում Արմավիրի հրշեջ փրկարարական ջոկատի ուժերը  կարող են բավարար չլինել, ուստի հրդեհաշիջմանը ընդգրկվում են նաև քաղաքացիական պաշտպանության կազմավորումները և բնակչությունը:  

59. Պրոֆիլակտիկ նկատառումներից ելնելով, բնակչությունը տեղեկացվում է ռազմական իրավիճակում հակահրդեհային լրացուցիչ միջոցառումների մասին: 

ԲԱԺԻՆ 3
ԲԺՇԿԱԿԱՆ ԱՊԱՀՈՎՈՒՄԸ
60.Քաղաքացիական պաշտպանության բժշկական ապահովումը միջոցառումների համակարգ է` ուղղված մարդկանց աշխատունակության ապահովմանը, տուժածներին և հիվանդներին բժշկական օգնության ցուցաբերմանը,  վարակիչ հիվանդությունների առաջացման և 
տարածման կանխարգելմանը, ինչպես նաև սննդամթերքի և խմելու ջրի հիգիենիկ և համաճարակաբանական (այդ թվում` լաբորատոր) հսկողության կազմակերպմանը: 

61.Համայնքում բժշկական ապահովումն իրականացվում է բուժ կետերի  և ՊՀՀՏ մարզային կենտրոնի ուժերով:
62.Համայնքում  քաղաքացիական պաշտպանության միջոցառումների կատարման ժամանակ բժշկական ապահովման միջոցառումներին կարող են ընդգրկվել նաև ՔՊ բժշկական մարզային ծառայության այլ ուժեր:

63.Սանիտարահիգիենիկ և հակահամաճարակային միջոցառումները կատարվում են, պետական հակահամաճարակային տեսչության փորձագիտական կենտրոնի կողմից: 

ԲԱԺԻՆ 4
ՍՆՆԴԱՄԹԵՐԱՅԻՆ ԵՎ ՆՅՈՒԹԱՏԵԽՆԻԿԱԿԱՆ ԱՊԱՀՈՎՈՒՄԸ
64.Քաղաքացիական պաշտպանության սննդամթերային և նյութատեխնիկական ապահովումը միջոցառումների համակարգ է` ուղղված քաղաքացիական պաշտպանության ուժերի, միջոցառումների, ինչպես նաև տուժած բնակչությանն անհրաժեշտ նյութական, տեխնիկական միջոցներով և սննդամթերքով ժամանակին ու անխափան մատակարարմանը: 

65.Համայնքի քաղաքացիական պաշտպանության սննդամթերային և նյութատեխնիկական ապահովումն իրականացնում է համայնքապետարանը`  քաղաքացիական պաշտպանության առևտրի, սննդի և նյութատեխնիկական մատակարարման մարզային  ծառայության աջակցությամբ:

66.Ռազմական դրության ժամանակ տարահանված բնակչությանը անհրաժեշտ սննդամթերքով, հագուստով, կոշկեղենով և այլ առաջին անհրաժեշտության ապրանքներով ապահովումը, ինչպես նաև փրկարարական, անհետաձգելի վթարավերականգնողական աշխատանքներ իրականացնող կազմավորումներին նյութատեխնիկական անհրաժեշտ 
միջոցներով ապահովումը վերապահված է Հայաստանի Հանրապետության էկոնոմիկայի նախարարությանը:

ԲԱԺԻՆ 5
ԼՈՒՍԱՔՈՂԱՐԿՄԱՆ ԿԱԶՄԱԿԵՐՊՈՒՄԸ
67. Համայնքի քաղաքացիական պաշտպանության լուսաքողարկման ապահովման համար պատասխանատու են համայնքապետարանը և քաղաքացիական պաշտպանության էներգետիկայի և լուսաքողարկման մարզային ծառայությունը:

68. Լուսաքողարկումը ժամանակակից զենքի տեսակներից քողարկման տեխնիկական ապահովումն է: Այն անցկացվում է մթություն ստեղծելու նպատակով, օրվա ցանկացած ժամին, դժվարացնելով համայնքների և կազմակերպությունների հայտնաբերումը օպտիկական սարքերի միջոցով կամ բարձրությունից` տեսանելի հայտնաբերման ճանապարհով:

69. Համայնքի լուսաքողարկումն իրականացվում է էլեկտրամատակարարման համակարգի կենտրոնացված անջատումների միջոցով: 

ԲԱԺԻՆ  6
ՏՐԱՆՍՊՈՐՏԱՅԻՆ ԱՊԱՀՈՎՈՒՄԸ
70. Քաղաքացիական պաշտպանության տրանսպորտային ապահովումը միջոցառումների համալիր է, որն ընդգրկում է քաղաքացիական պաշտպանության միջոցառումների իրականացման համար նախատեսված տրանսպորտային միջոցների նախապատրաստումը, աշխատունակ վիճակում պահպանումը և շահագործումը:

71. Համայնքի քաղաքացիական պաշտպանության տրանսպորտային ապահովման համար պատասխանատու է համայնքապետարանը:

72. Տրանսպորտային ապահովման ուժերը ներառում են  համայնքի տարածքում գործող  կազմակերպությունների, ինչպես նաև մասնավոր անձանց սեփականություն հանդիսացող ավտոտրանսպորտային միջոցները:
Տրանսպորտային ապահովման միջոցառումներն իրականացվում են համայնքապետարանի, վարչական ղեկավար մարմինների կողմից ստեղծված ՔՊ կազմավորումների միջոցով:  

ԲԱԺԻՆ 7
ԻՆԺԵՆԵՐԱԿԱՆ  ԱՊԱՀՈՎՈՒՄԸ
73. Քաղաքացիական պաշտպանության ինժեներական ապահովումը միջոցառումների համակարգ է` ուղղված բնակչության պաշտպանությանը, քաղաքացիական պաշտպանության ուժերի և միջոցների առաջանցման հիմնական ու շրջանցիկ ուղիների ապահովմանը, խոցման օջախներում և աղետալի ջրածածկման գոտիներում փրկարարական և անհետաձգելի վթարավերականգնողական աշխատանքների կազմակերպմանն ու իրականացմանը:
74. Համայնքի քաղաքացիական պաշտպանության ինժեներական ապահովման համար պատասխանատու է համայնքապետարանը:

75. Համայնքի քաղաքացիական պաշտպանության ինժեներական ապահովումն իրականացնում է  համայնքապետարանը` քաղաքացիական պաշտպանության ինժեներական, կոմունալ-տեխնիկական մարզային ծառայության աջակցությամբ: 

76. Համայնքում Քաղաքացիական պաշտպանության ինժեներական և կոմունալ տեխնիկական մարզային ծառայության ուժեր են հանդիսանում ստեղծված ՔՊ կազմավորումները:
77. Ինժեներական ապահովման խնդիրները ժամանակին և արդյունավետ լուծելու համար անհրաժեշտ ճշգրիտ տեղեկատվությունը` ստեղծված օպերատիվ իրավիճակի վերաբերյալ,  ստացվում է ինժեներական հետախուզության  միջոցով: 

78.Պաշտպանական կառույցների պատրաստ վիճակում պահպանման, պատսպարվողների ընդունման և պատսպարման ընթացքում այդ կառույցների շահագործման աշխատանքները իրականացվում են  կառույցները շահագործող կազմակերպությունները և սեփականատերերը:
ԲԱԺԻՆ  8
ՃԱՌԱԳԱՅԹԱՅԻՆ, ՔԻՄԻԱԿԱՆ ԵՎ ԿԵՆՍԱԲԱՆԱԿԱՆ ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ
79. Համայնքի տարածքում դոզաչափական և քիմիական հսկողությունն իրականացվում  է Ճառագայթային, քիմիական և մանրէաբանական իրավիճակի մշտական հսկողության 
համակագի հիմնարկների և դպրոցներում ստեղծված ճառագայթային և քիմիական դիտարկման կետերի միջոցով:

80.Մարդկանց և նյութական միջոցների հատուկ մշակումը, տարածքների, ճանապարհների և շինությունների ապագազացումը և ապաակտիվացումը իրականացվում են ճառագայթային, քիմիական և մանրէաբանական իրավիճակի մշտական հսկողության մարզային համակարգումի մարմինների կողմից:

ԲԱԺԻՆ 9
ԳՅՈՒՂԱՏՆՏԵՍԱԿԱՆ ԿԵՆԴԱՆԻՆԵՐԻ ԵՎ ՄՇԱԿԱԲՈՒՅՍԵՐԻ ՊԱՇՏՊԱՆՈՒԹՅԱՆ ԿԱԶՄԱԿԵՐՊՈՒՄԸ
81. Համայնքում քաղաքացիական պաշտպանության գյուղատնտեսական կենդանիների և մշակաբույսերի պաշտպանության ապահովման համար պատասխանատու է համայնքապետարանը:

82. Համայնքում գյուղատնտեսական կենդանիների և մշակաբույսերի պաշտպանության ապահովումն իրականացնում են համայնքապետարանը և ՔՊ բույսերի և կենդանիների պաշտպանության մարզային  ծառայությունը:
83. Գյուղատնտեսական կենդանիների և բույսերի պաշտպանության կազմակերպումն իրականացվում է համայնքում ստեղծված անասնաբուժական և ֆիտոպաթոլոգիական ու միջատաբանական խմբերի, ինչպես նաև Համայնքի տարածքում գործող ՀՀ էկոնոմիկայի նախարարության ենթակա կազմակերպությունների  ուժերով:
ԳԼՈՒԽ VI
ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՄԻՋՈՑԱՌՈՒՄՆԵՐԻ  ԻՐԱԿԱՆԱՑՈՒՄԸ  ՀԱԿԱՌԱԿՈՐԴԻ ՀԱՆԿԱՐԾԱԿԻ ՀԱՐՁԱԿՄԱՆ ԴԵՊՔՈՒՄ
ԲԱԺԻՆ  1

ՄԻՋՈՑԱՌՈՒՄՆԵՐԻ ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ   ՕԴԱՅԻՆ ՏԱԳՆԱՊ  ԱԶԴԱՆՇԱՆԻ ԴԵՊՔՈՒՄ
84. <<Օդային տագնապ>> ազդանշանը տրվում է կապի և ազդարարման բոլոր միջոցներով, շարժական բարձրախոսային  սարքերի օգնությամբ: Միացվում են Համայքում առկա էլեկտրաշչակները և տրվում է տատանվող երկարատև  (3 րոպե տևողությամբ) ձայնային ազդանշան: 

85. Ռազմական դրության ժամանակ, հակառակորդի հանկարծակի հարձակման, հակառակորդի հարձակման սպառնալիքի դեպքում բնակչության ազդարարումն  
իրականացվում է Հայաստանի Հանրապետության արտակարգ իրավիճակների նախարարության կողմից.

86. <<Օդային տագնապ>> ազդանշանի դեպքում անհապաղ  իրականացվում են հետևյալ միջոցառումները`

1) լրիվ կամ մասնակի լուսաքողարկում, 

2) բնակչության պատսպարում կցագրված  պաշտպանական կառույցներում.

3) Համայնքի քաղաքացիական պաշտպանության ղեկավար կազմը տեղափոխվում է  պահեստային կառավարման կետ:

ԲԱԺԻՆ 2
ՄԻՋՈՑԱՌՈՒՄՆԵՐԻ ԿԱԶՄԱԿԵՐՊՈՒՄՆ ՈՒ ԱՆՑԿԱՑՈՒՄԸ
<<ՕԴԱՅԻՆ ՏԱԳՆԱՊԻ ԱՎԱՐՏ>>  ԱԶԴԱՆՇԱՆԻ ԴԵՊՔՈՒՄ
87. <<Օդային տագնապի ավարտ>> ազդանշանը տրվում է կապի և ազդարարման բոլոր միջոցներով, շարժական բարձրախոսային  սարքերի օգնությամբ: Միացվում են էլեկտրաշչակները և տրվում է անընդհատ երկարատև  (3 րոպե տևողությամբ) ձայնային ազդանշան: 

88. <<Օդային տագնապի ավարտ>> ազդանշանի դեպքում իրականացվում են հետևյալ միջոցառումները`

1)
ստուգվում և վերականգնում են կառավարման, կապի և ազդարարման համակարգերը.

2)
իրականացվում է հետախուզություն` հիմնական ուշադրություն դարձնելով առավել մարդաշատ, ինչպես նաև պաշտպանական կառույցների  տեղակայման վայրերին.

3)
ճշգրտվում և պատրաստականության են բերվում քաղաքացիական պաշտպանության կազմավորումները.

4) կազմակերպվում և անցկացվում են փրկարարական և անհետաձգելի վթարավերականգնողական աշխատանքներ.

5)տուժածներին ցուցաբերվում է  բժշկական օգնություն.

6)  կազմակերպվում է դոզաչափական հսկողություն:

ԳԼՈՒԽ  VII
ԿԱՌԱՎԱՐՄԱՆ ԿԱԶՄԱԿԵՐՊՈՒՄԸ
89. Հայաստանի Հանրապետության Արմավիրի մարզպետը հանդիսանում է Մարզի քաղաքացիական պաշտպանության  պետ և կառավարում է քաղաքացիական պաշտպանության  գործընթացը:

90. ՀՀ  ԱԻՆ ՓԾ Արմավիրի մարզային փրկարարական վարչության պետը  հանդիսանում է Մարզի քաղաքացիական պաշտպանության  պետի  տեղակալ:

91. Համայնքի ղեկավարը հանդիսանում է  համայնքի քաղաքացիական պաշտպանության  պետ:  

92. Համայնքի քաղաքացիական պաշտպանության պետն իր իրավասության սահմաններում` 

1)պատասխանատվություն է կրում քաղաքացիական պաշտպանության պատրաստականության  համար.
2) կազմակերպում և ղեկավարում է քաղաքացիական պաշտպանության միջոցառումների իրականացումը.

3) գործողության մեջ է դնում քաղաքացիական պաշտպանության պլանը. 

4) արձակում է քաղաքացիական պաշտպանությանը վերաբերվող կարգադրություններ, հրամաններ, հրահանգներ.

5) վերահսկում է քաղաքացիական պաշտպանության միջոցառումների կատարումը.

6) իրականացնում է Հայաստանի Հանրապետության օրենսդրությամբ  սահմանված այլ լիազորություններ:

93. Քաղաքացիական պաշտպանության միջոցառումների կառավարումն իրականացվում է համայնքի քաղաքացիական պաշտպանության  պետի հիմնական կամ պահեստային  կառավարման կետերից:

94. Պահեստային կառավարման կետի պատրաստ վիճակի բերումը և զբաղեցումը իրականացվում է համաձայն <<Լրիվ>> պատրաստականության աշխատակարգի միջոցառումների ցանկի:

95. Քաղաքացիական պաշտպանության հարցերով տեղական ինքնակառավարման մարմինների և կազմակերպությունների գործունեությունը համակարգում է ՀՀ  ԱԻՆ ՓԾ  --- մարզային փրկարարական վարչությունը: 

96. Համայնքում որպես  քաղաքացիական պաշտպանության ղեկավար մարմին վաղօրոք ստեղծվում է քաղաքացիական պաշտպանության շտաբ:

97. Քաղաքացիական պաշտպանության միջոցառումների վերաբերյալ զեկույցները ներկայացվում են գրավոր կամ բանավոր` համաձայն Մարզի քաղաքացիական պաշտպանության պետի կողմից սահմանված կարգի և ժամանակացույցի:

        Փարաքար համայնքի ՔՊ շտաբի պետ `                                               Գ. Սարիբեկյան
